
  



 

 

 

Lesse wat Leef  
9 handboeke vir die aanbieder  

 
 

 
 
 

Elke boek bestaan uit drie komponente: 

Wenke en beginsels vir lewendige leer-ervarings  

Les-programme (kort, eenvoudig, maklik om voor te berei) 

Visuele hulpmiddels (werkblaaie, uitdeelstukke, sketse) 

 
 
 
 

Hierdie inligtingstuk bevat die volgende: 

Inhoudsopgawe 

Giere en geite van graad 2 en 3 

Lewendige leermetodes  

Een voorbeeldles, met visuele hulpmiddels 

GIERE EN GEITE  
 

van graad  2 & 3  

Logiese denkpatroon ontwikkel en aandagspan verbreed.  

Gevolge hiervan: 
 

è Leer graag en raak nuuskierig ð wil self ontdek  

è Begin redeneer, krities dink en vrae vra 

è Kan makliker tussen fiksie en werklikheid onderskei 

è Kan die elementêre Bybelse beginsels verstaan 

è Memorisering van Bybelverse is 'n lekker uitdaging 

è Kan 'n basiese sondebesef [skuldig-voor-God] ervaar 

è Ontwikkel insig in rituele en simbole 

è Kan egter nog nie alle beeldspraak begryp nie  

è Behulpsaam; wil graag goed doen en hou daarvan om verantwoordelik te wees vir 

sekere take. 

 

IMPLIKASIES vir die bediening 

 

Ă Luister goed na elke vraag en lei hulle om self die antwoord te ontdek. 

Ă Skep die geleentheid vir gebedservarings ð wat dank,  lof en voorbidding insluit. 

Ă Help hulle om behoeftes en gevoelens ð ook skuldgevoelens ð in gebed te omskep. 

Ă Begelei hulle om hulle oorgawe aan God te verwoord ð vermy egter enige vorm van 

manipulasie. [Hulle kan maklik die "regte" ding doen om jou tevrede te stel.] 

Ă Gee hulle takies en verantwoordelikhede en komplimenteer goeie gedrag. 

Ă Moedig groepwerk aan en wissel groepsamestellings. 

Ă Stel eenvoudige gedragsreëls ð ter wille van regverdigheid en ordelikheid. 

Ă Gee voorkeur aan leer deur ervaring, ontdekking, stories en ritmiese aktiwiteite. 



Leer is kinderspeletjies! 
 
 
 

If a child can't learn the way we teach, 
maybe we should teach the way they learn [David Zats]. 
 

 

Watter taal? 
 

Spel is 'n kind se taal , en die mees effektiewe middel om hom te bereik. 

 

Al is elemente van spel en pret  is in al die lesse ingebou, is dit ook goed om op 'n 

gereelde basis speelprogramme  aan te bied ï sommer net vir die lekker en om 

verhoudings  te bou, byvoorbeeld aan die begin van 'n jaar en/of  kwartaal. 

 

Saamspeel bring emosionele kontak  en skep 'n aangename atmosfeer. Dit kan lei tot 

openheid en ontvanklikheid  op 'n later stadium.  

 

Energie-ontlading 
 

'n Mens onthou ongeveer 10% van dit wat jy net hoor, maar sowat 90%  van dit wat jy 

hoor, sien èn doen. Kinders het 'n oormaat liggaams ener gie  wat positief benut kan 

word deur soveel moontlik sintuie  in leeraktiwiteite te kanaliseer. 

 

Luister- en speelstories 
 

'n Kind identifiseer maklik met storiekarakters en ïgebeurtenisse. 'n Storie wat effektief 

oorgedra word, laat die kind in die verhaal inklim en dit emosioneel ervaar. Wanneer hy 

self in 'n storie speel [rollespel], vergeet hy dit nie maklik nie. 

 

Ontdekking 
 

Nuuskierigheid was al die oorsaak van groot ontdek kings . 

Dis ook die oorsaak van kinders se ontdekkersdrang. Moet dus 

niks vertel, wys of doen wat hulle self kan uitvind  nie. In 

plaas van te sê "die lug is blou," vra eerder : "Wat sien jy as jy 

na die lug kyk?" 

 

Ontdekkings -aktiwiteite is in die meeste lesse ingebou, maar 

gebruik gerus ook eie inisiatief .   



DIE BYBEL [5 lesse] 
 
 

DIE BYBEL ï WOW!  
 

Die reeks help die kind om positief na die Bybel kyk. Dit gaan opwindend  wees om te ontdek  

hoe om volgens die woord van die Here te wandel [Ps 119:1]. Hierdie beginsels  word deur 

verskillende aktiwiteite en stories  geïllustreer, wat gaan help om 'n positiewe beeld of ervaring 

van die Bybel  te skep.   

 

KERNBOODSKAP [Net één kernboodskap, bladsy 12] 

 

Die KB is geblok om dit meer opsigtelik te maak. Herhaal dit dikwels  sodat die sentrale 

waarheid van die les kan insink Daar kan dan gereeld na vorige KBõs verwys word. Sodoende 

word dit sterker vasgelê . Hierdie beginsel geld vir al die lesreekse. 

 

ONTHOU-LEER IS LEKKER-LEER   

 

Teksmemorisering is opwindend en kan vet pret  wees! [Vet pret met versies, bladsy 10] 

 

DIE BYBEL reeks bevat net twee memoverse :   

 

Ç Ps 119:1a,c: Dit gaan goed met dié wat wandel volgens die woord van die Here.   

 

Ç Joh 1:12: Aan almal wat Hom aangeneem het, dié wat in Hom glo, het Hy die reg gegee om 

kinders van God te word. 

  

Beide word vanuit verskeie situasies belig en toegepas. Kennis  van die Woord moet lei tot 

lewensverandering : ñDit kan jou die kennis bybring wat tot verlossing leiéò [2 Tim 3:15]. 

 

Kennis  van die Bybel beteken nie net om te weet dat  'n sekere stelling in die Bybel staan nie. Jy 

moet ook weet wat  daar staan, en waar  dit staan. 

 

OORSIGTABEL 

 

 Doel / Kernboodskap Hoofaktiwiteit of ïkarakter Skrif 

1 Doel:  ervaringsleer om die memovers te ñbeleefò Wandeling / skattejag Ps 119:1 

2 KB:  Jy moet gereeld na die Bybel luister Johan se nagmerrie Ps 119:1 

3 KB:  Die Bybel is vir almal bedoel Willem se groot teleurstelling Ps 119:1 

4 KB:  Die Bybel is vir almal bedoel Mary Jones se wens Joh 1:12 

5 Doel:  om ander te help wat nie Bybels het nie Aktiwiteitsles vir almal saam 

 
 
 

  



DIE BYBEL ð 1 
 

Doel Ervaringsleer wat hulle help om die memovers te ñbeleefò. 

Memovers  Psalm 119:1:Dit gaan goed met dié wat wandel volgens die woord van die Here. 

Apparaat:  Bybelkaartjies. Eetgoed [Voorbereiding]. Uitdeelstukke: spoorversies [Ps. 119:1]. 

   

VOORBEREIDING  

 

Hierdie eerste les is ón stukkie ervaringsleer ï 'N WANDEL VOLGENS DIE WOORD VAN DIE Here 

ï wat verkieslik buite moet plaasvind. Die ñwandelroeteò gaan verskillende ruspunte h°. Knip soveel 

Bybelkaartjies uit as wat daar ruspunte moet wees en versteek dit vooraf by elke ruspunt.  
 

Tydens die wandeltog maak die kinders beurte om dit te lees ï eers die memoriseervers en dan die 

vragie. So leer hulle die memovers deur herhaling en terselfdertyd word die toepassing daarvan 

vasgelê.  By die eindpunt kan daar ón lekker soet lafenissie wees! 
 

Alternatief: Die wandeling kan ook in die vorm van ón skattejag wees. By elke ruspunt kry hulle dan 

die leidraad na die volgende ruspunt. Maar hulle moet eers die Bybelkaartjie behandel voordat hulle 

die leidraad kry, anders sal die Bybelkaartjie nie veel impak hê nie! 

 

AANVANGSAKTIWITEIT  [Koeverte met spoorversies in] 

 

Dis vandag die eerste keer dat ons klompie hier saam is! Ons gaan nog sommer baie keer vanjaar 

só bymekaar wees. Ons gaan soos een gesin word ï ek die ma en julle die kinders!  

 

Ons pappa is ook baie lief vir ons almal. Hy skryf altyd vir elkeen ón briefie. Ek het gister weer 

briewe van hom gekry. Hy skryf hy is baie lief vir elkeen en hy wens só dat dit met jou ook goed 

gaan. [Fluister geheimsinnig]: Weet jy, hyôt vir jou ón brief geskryf waarin hy ón geheim vertel: Hy 

vertel wat jy moet doen sodat dit met jou goed kan gaan! Maar hyôt nie tyd gehad om julle name op 

te skryf nie ï ek sal dit sommer gou doen. 
 

[Die volgende paar  minute word hulle name op die koeverte geskryf. Dis 'n manier om uit te vind 

waar elkeen bly en wanneer hy verjaar. Maak dan ón lysie van die name en verjaarsdae. Deel al die 

ñbrieweò uit. Nadat dit oopgemaak is, lees hulle almal saam die bewoording. Hulle b°re dit weer in 

die koeverte sodat die ñwandelingò kan begin.]  

 

WANDELR OETE   [Bybelkaartjies op verskillende punte. Eetgoed by eindpunt.] 

 

Jou Pappa het geskryf jy moet wandel volgens die woord van die Here. Ons gaan nou op ón 

wandelpad loop. Op die pad gaan ons kort-kort by die woord van die Here uitkom. Teen die einde 

wag daar ón lekker verrassing! 
 

[Hulle volg jou dan. Dit kan ook soos 'n skattejag gedoen word. By elke ruspunt staan almal stil 

totdat die betrokke ñprobleemò opgelos is. By die eindpunt word die ervaring geëvalueer voordat die 

piekniek begin, byvoorbeeld]:  

 

s Vir wie van julle was dit lekker om te wandel volgens die woord van die Here? 
 



s Ons Pappa wat vir jou die spoortjiebriefie geskryf het, is nie ón vleismens nie ï wie is Hy?  
 

s Waar staan al die ander briewe wat Hy vir ons geskryf het? [Hulle moet besef dat die Bybel God 

se ñbrieweò aan elkeen persoonlik is.] 

UITDAGING EN OPDRAG  [Spoorversies ï voorbeeld hier onder] 

 

§ Wys die spoortjie vir jou maats wat nie vandag hier is nie en ook vir almal by die huis. Sê vir 

hulle wat dit beteken om te wandel volgens die woord van die Here. Nooi jou maats om saam 

met jou hiernatoe te kom sodat julle almal saam kan wandel volgens die woord van die Here. 

 

§ [Kondig ón beloningstelsel (bywoningskaarte of iets soortgelyk) aan vir die nuwe maats asook vir 

dié wat hulle saamgebring het. Geniet dan die piekniek!] 

 

 

 

  



DIE BYBEL, les 1. Bybelkaartjies. Knip uit en vou toe.

 


